跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:四庫禁燬書叢刊 史部 第01冊.pdf/135

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




鞏昌侯郭興卒追封陝國公

　〈按興與滁陽王同名故止名興其父郭山甫識　太祖于微時命諸子謹事復以女入侍後爲皇寧妃　孝慈〉

　〈崩嘗攝六宮事山甫追封榮國公次子英亦封武定侯德成驍騎指揮〉

十一月命太常丞張來儀爲滁陽王廟碑〈子興女亦爲皇妃生蜀王及〉

〈豫王如意王〉○禮部奏定歷代名臣祀典從之

　〈秦蜀守李冰鑿山堰流以備水旱民始殷富漢文翁爲蜀守仁愛化民興學敎子第宋張詠爲蜀守民畏而愛〉

　〈之李冰已載祀典文翁與詠未及奉祀宜與李合爲一祠漢循良密令卓茂河南丞縣有廟祀黃霸鈞州祠之〉

　〈宜葺而祀之以昭隆典吳人陸遜及子抗從子凱當三國時文武兼資爲吳將相以勞定國松江舊祠址尙存〉

　〈宜令有司葺祠致祭四川隆川土神𡸁休侯李龍遷臣事于梁築城保障川蜀邦人祀之雨暘疾疫祈禱必應〉

　〈席狄仁傑諫立廬陵王復唐社稷嘗謫爲彭澤令彭澤舊有祠字理宜褒祀謝夷甫肅宗時爲京畿令孟湜押〉

　〈兵過境縱掠百姓夷甫捕而斬之李輔國譛之於朝流建州卒葬于甌寧後見夢于帝立廟賜名靈通封武英〉

　〈侯元九江路總管李黼與其姪秉昭臨難死節廟食于九江義兵萬户李宗可從余闕守安慶城陷闕死宗可〉

　〈自刎余闕旣立祠安慶宜以李宗可配享皆從之〉

十二月初令儒學歲貢生員○降大學士吳宗伯爲檢討

尋卒

　〈宗伯金谿人中開科狀元性勁直嘗指斥胡惟庸累經遷謫大節不回初業文識者賞之曰此兒玉光劒氣終〉

　〈不能掩所著有南宫使交成均玉堂諸集〉

甲子〈洪武十七年〉

正月魏國公徐達鎮守北平○以孔子五十七代孫訥襲

封衍聖公○旌表山陰縣民徐允讓及其妻潘氏孝節

--

　〈按元末兵亂讓出潘奉其父安避兵山中遇寇斫安頸流血讓抱安大呼曰寧殺我母害吾父寇捨安殺讓將〉

　〈辱潘潘紿曰夫死從汝必矣若能焚我夫則無憾也寇信之縱潘聚薪焚其夫火方熾潘卽投火中死寇驚歎〉

　〈而去安得不死至是有司以聞詔旌其門時又有張宗魯者鈞州人四歲失明二十遭亂負母路氏逃難其妻〉

　〈扶蔽以行歲飢賣卜以爲養日給不足妻採野菜以繼之天下旣定奉養還鄉習力供養母卒仍求其前母吳〉

　〈氏法氏曹氏遺骸合葬父墓禮部以聞　上日宗普以瞽子而能行孝如此命旌其門〉

二月更定都察院官詹徽爲左都御史○定吏員資格○

詔建三法司于太平門鍾山之陰名曰貫城勑言貫索七

星如貫珠環而成象名天牢中虛則刑平官無私邪政平

訟理獄無囚人若凡星處貫內者刑官非人若中有星而

明爲貴人無罪而獄今法天道置法司汝法司官各勵乃

心愼乃事法天道行之如貫索星之中虛然庶不負朕肇

建之意欽哉

三月大赦天下○頒行科舉成式三年一大比自是遂爲

定制○詔舉秀才人才其法令有司會同境內耆宿訪求

德行聲名著於州里之人先從鄕里保舉有司再驗言貌

書判方許進呈若不行公同精選者坐以重罪

　　　　　曹國公李文忠有疾　上與東宮臨幸其第

觀之是月丙戌卒年四十有六　上痛悼輟朝親製文遣

使致祭追封岐陽王謚武靖賜葬鍾山配享　太廟塑像

功臣廟位皆第三

